К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Экономика да промышленносьт сӧвмӧдӧм»
Коми Республикаса канму уджтас йылысь» Коми Республикаса Веськӧдлан котырлӧн 2019 во йирым тӧлысь 31 лунся
521 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Экономика да промышленносьт сӧвмӧдӧм» Коми Республикаса канму уджтас йылысь» Коми Республикаса Веськӧдлан котырлӧн 2019 во йирым тӧлысь 31 лунся 521 №-а шуӧмӧ татшӧм вежсьӧмъяс:
1) 31 пунктын «2.6, 2.11 да 2.13 содтӧдъяс» кывъяс вежны «2.6, 2.11, 2.13 да 2.16 содтӧдъяс» кывъясӧн;
2) «Экономика да промышленносьт сӧвмӧдӧм» Коми Республикаса канму уджтасын, мый вынсьӧдӧма шуӧмӧн (1 №-а содтӧд), (водзӧ – Уджтас):
а) «Коми Республикаын збыльмӧдан канму политикалӧн верктуйяс да могъяс, Коми Республикаын муниципальнӧй юкӧнъяслӧн канму уджтас збыльмӧдӧмын участвуйтӧмлӧн ӧтувъя характеристика» юкӧдса 4 пунктлӧн мӧд абзацын «Уджтас дорӧ 2 содтӧдлӧн 2.4, 2.6 - 2.10, 2.15 содтӧдъясын» кывъяс вежны «Уджтас дорӧ 2 содтӧдлӧн 2.4, 2.6 - 2.10, 2.15, 2.16 содтӧдъясын» кывъясӧн;
б) Уджтас дорӧ 2 содтӧдӧ содтыны 2.16 содтӧд тайӧ шуӧм дорӧ содтӧд серти. 
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




         И. Булатов
Сыктывкар
2021 вося кӧч тӧлысь 10 лун
435 №
Коми Республикаса Веськӧдлан котырлӧн
2021 во кӧч тӧлысь 10 лунся 435 №-а шуӧм дорӧ
СОДТӦД
«2.16 СОДТӦД
2021 воын ичӧт да шӧр предпринимательство субъектъяслы,
кодъяс вылӧ медся ёна тӧдчис выль коронавирус инфекция
паськалӧм вӧсна серпас лёкмӧмыс, Коми Республикаса
республиканскӧй сьӧмкудйысь субсидияяс сетан
ПӦРАДОК
1. Тайӧ Пӧрадокыс урчитӧ 2021 воын ичӧт да шӧр предпринимательство субъектъяслы, кодъяс вылӧ медся ёна тӧдчис выль коронавирус инфекция паськалӧм вӧсна серпас лёкмӧмыс, Коми Республикаса республиканскӧй сьӧмкудйысь субсидияяс сетан могъяс, условиеяс да пӧрадок (водзӧ лӧсялӧмӧн – субсидияяс, ичӧт да шӧр предпринимательство субъектъяс).
2. Тайӧ Пӧрадокын вӧдитчӧны татшӧм кыввежӧртасъясӧн:
йӧзӧс ӧтув вердан услугаяс сетысь ичӧт да шӧр предпринимательство субъектъяс – юридическӧй кывкутысьяс (канму (муниципальнӧй) учреждениеяс кындзи), асшӧр уджалысьяс, кодъяслӧн удж сикасъяс пиысь ӧтиӧн лоӧ сёян да юанторъяс сетӧм серти удж (ОКВЭД 2 код 56) (водзӧ – йӧзӧс ӧтув вердан услугаяс);
челядьлы ворсан жыръяслысь услугаяс сетысь ичӧт да шӧр предпринимательство субъектъяс – юридическӧй кывкутысьяс (канму (муниципальнӧй) учреждениеяс кындзи), асшӧр уджалысьяс, кодъяслӧн удж сикасъяс пиысь ӧтиӧн лоӧ шойччӧдан да гажӧдан юкӧнын удж (ОКВЭД 2 код 93.2) (водзӧ – челядьлы ворсан жыръяслӧн услугаяс).
3. Субсидияяс сетан могӧн лоӧ ичӧт да шӧр предпринимательство субъектъяслы, кодъяс сетӧны йӧзӧс ӧтув вердан услугаяс да челядьлы ворсан жыръяслысь услугаяс, татшӧм ӧтувъя рӧскод вештӧм, кутшӧмӧс наӧн вӧчӧма выль коронавирус инфекция паськалӧмкӧд йитчӧм дзескӧдӧмъяслӧн вына период дырйи, «Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧд серти (водзӧ – Индӧд):
уджалысьяслы, кодъясӧс вермӧны мездыны уджысь да кодъяс могмӧдӧны тайӧ ичӧт да шӧр предпринимательство субъектӧн дзескӧдӧмъяс улӧ веськалысь удж вӧчӧмсӧ, уджысь мынтысьӧм вылӧ збыль рӧскод юкӧнъяс, уджысь мынтысьӧм серти мынтӧмъяс вылӧ страхӧвӧй взносъяс, татшӧм дзескӧдӧмъяслӧн вына период вылӧ (водзӧ – уджысь мынтысьӧм вылӧ субсидия, уджалысьяс);
дзескӧдӧмъяс улӧ веськалысь удж збыльмӧдӧм могысь вӧдитчан вӧрзьӧдны позьтӧм эмбур кӧртымалан сёрнитчӧмъяс серти кӧртымалан мынтӧмъяс мынтӧм вылӧ збыль рӧскод, татшӧм дзескӧдӧмъяслӧн вына период вылӧ (водзӧ – кӧртымалӧм вылӧ субсидия).
Субсидияяс сетсьӧны «Экономика да промышленносьт сӧвмӧдӧм» Коми Республикаса канму уджтаслӧн «Коми Республикаын ичӧт да шӧр предпринимательство» уджтасувса «Коронавирус инфекция паськалӧмкӧд йитӧдын ичӧт да шӧр предпринимательство субъектъяслы отсалӧм серти эновтны позьтӧм мераяс сетӧм, кутшӧмъяс йитчӧмаӧсь экономика юкӧнъяс сӧвмӧдӧм вылӧ экономика боксянь серпас лёкмӧмлӧн тӧдчӧмысь видзчысьӧмкӧд» шӧр мероприятие серти.
4. Ичӧт да шӧр предпринимательство субъектъяслы субсидияяссӧ сетӧ Коми Республикаса экономика сӧвмӧдан да промышленносьт министерство (водзӧ – Министерство), коді збыльмӧдӧ сьӧмкуд сьӧмӧн медшӧр веськӧдлысьлысь уджсӧ, кодӧдз Россия Федерацияса сьӧмкуд оланпастэчас серти кыдзи сьӧмкуд сьӧм босьтысьӧдз урчитӧм пӧрадокын сетӧма субсидияяс сетӧм вылӧ сьӧмкуд кӧсйысьӧмъяслысь лимитъяс, тайӧ Пӧрадоклӧн 3 пунктын индӧм могъяс вылӧ.
5. Субсидия босьтысьяслӧн категорияӧ пырӧны ичӧт да шӧр предпринимательство субъектъяс, кутшӧмъяслӧн уджыс веськалӧ Индӧдлӧн 19.11 пунктын урчитӧм дзескӧдӧмъяс улӧ. 
6. Ичӧт да шӧр предпринимательство субъектъяслы субсидияяс сетан условиеясӧн лоӧны:
1) ичӧт да шӧр предпринимательство субъектъяслӧн «Россия Федерацияын ичӧт да шӧр предпринимательство сӧвмӧдӧм йылысь» Федеральнӧй оланпасӧн урчитӧм корӧмъяслы лӧсялӧм; 
2) ичӧт да шӧр предпринимательство субъектъяслӧн ӧтувъя реестрӧ пыртӧм «Россия Федерацияын ичӧт да шӧр предпринимательство сӧвмӧдӧм йылысь» Федеральнӧй оланпас серти Индӧдлӧн 19.11 пунктӧн урчитӧм дзескӧдӧмъяслӧн вына период дырйи;
3) канмусянь пасйысьӧм да Коми Республика мутасын удж збыльмӧдӧм;
4) ичӧт да шӧр предпринимательство субъектлӧн экономика удж сикасыс, мый йылысь юӧрыс 2021 вося сора тӧлысь 26 лун вылӧ эм Юридическӧй кывкутысьяслӧн ӧтувъя канму реестрын либӧ Асшӧр уджалысьяслӧн ӧтувъя канму реестрын, лӧсялӧ Индӧдлӧн 19.11 пунктын индӧм удж сикасъяслы;
5) 2021 вося моз тӧлысь 27 лун вылӧ уджалысьяслӧн лыдыс лоӧ 80%‑ысь оз этшаджык уджалысьяслӧн лыдысь, кодъяс збыльмӧдӧны уджсӧ 2021 вося сора тӧлысь 26 лун вылӧ, - организацияяслы да асшӧр уджалысьяслы, кодъяслӧн эмӧсь медалӧм уджалысьяс. Сэк, кор 2021 вося моз тӧлысь 27 лун вылӧ уджалысьяслӧн лыдыс лоӧ 4 мортысь абу унджык, позьӧ чинтыны 1 мортысь оз унджык 2021 вося сора тӧлысь 26 лун вылӧ уджалысьяслӧн лыд серти;
6) ичӧт да шӧр предпринимательство субъектъяслӧн медалӧм уджалысьяс водзын 2021 вося сора тӧлысь 26 лунсянь 2021 вося моз тӧлысь 27 лунӧдз периодысь удждон мынтӧм серти уджйӧзыс абу;
7) ичӧт да шӧр предпринимательство субъектъяслӧн 2021 вося сора тӧлысь 26 лунсянь 2021 вося моз тӧлысь 27 лунӧдз периодӧ абуӧсь Индӧдлӧн 19.11 пунктӧн урчитӧм дзескӧдӧмъяссӧ торкалӧмъяс, кутшӧмъяс йылысь фактъяссӧ урчитӧма оланпастэчас серти;
8) тӧлысьлӧн медводдза лун вылӧ, кор ичӧт да шӧр предпринимательство субъектъяс сетӧны тайӧ Пӧрадоклӧн 7 пунктын индӧм документъяссӧ:
а) ичӧт да шӧр предпринимательство субъектлӧн вотъяс, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти уджйӧзыслы, кутшӧмъясӧс колӧ мынтыны вотъяс да ӧктас йылысь Россия Федерацияса оланпастэчас серти, колӧ лоны 30 000 (комын сюрсысь) абу унджык;
б) ичӧт да шӧр предпринимательство субъектъяс – юридическӧй кывкутысьяс серти оз нуӧдны выль ног котыртӧм, бырӧдӧм серти уджъяс, на серти оз нуӧдны банкротство серти удж, ичӧт да шӧр предпринимательство субъектъяслысь уджсӧ недыр кад кежлӧ абу дугӧдӧма Россия Федерацияса оланпастэчасӧн урчитӧм пӧрадокын; ичӧт да шӧр предпринимательство субъектъяс – асшӧр уджалысьяс оз вермыны дугӧдны асшӧр уджалысь туйын уджсӧ;
в) ичӧт да шӧр предпринимательство субъектъяс оз лоны суйӧрсайса юридическӧй кывкутысьясӧн, а сідзжӧ россияса юридическӧй кывкутысьясӧн, кодъяслӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасйысянінӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс перйӧны вотсӧ кокньӧдӧм вот режим серти да (либӧ) финансӧвӧй операцияяс нуӧдігӧн оз урчитны юӧр восьтӧмсӧ да сетӧмсӧ татшӧм юридическӧй кывкутысьяс серти (офшорнӧй зонаяс), ӧтлаын вевтыртӧ 50 прӧчент;
г) ичӧт да шӧр предпринимательство субъектъяс оз вермыны лоны тайӧ Пӧрадоклӧн 3 пунктын индӧм могъяс вылӧ Коми Республикаса республиканскӧй сьӧмкудйысь сьӧм босьтысьясӧн Коми Республикаса мукӧд нормативнӧй инӧда акт серти.
7. Субсидия босьтӧм вылӧ колӧны татшӧм документъяс:
а) Министерствоӧн урчитӧм форма серти субсидия босьтӧм вылӧ заявка;
б) запрос артмӧдан кадпас вылӧ Юридическӧй кывкутысьяслӧн ӧтувъя канму реестрысь либӧ Асшӧр уджалысьяслӧн ӧтувъя канму реестрысь выписка;
в) Юридическӧй кывкутысьяслӧн ӧтувъя канму реестрысь либӧ Асшӧр уджалысьяслӧн ӧтувъя канму реестрысь выписка, кутшӧмӧс артмӧдӧма 2021 вося сора тӧлысь 26 лун вылӧ да 2021 вося моз тӧлысь 27 лун вылӧ;
г) Ичӧт да шӧр предпринимательство субъектъяслӧн ӧтувъя реестрӧ пыртӧм йылысь тӧдмӧгъяс;
д) вотъяс, ӧктас, страхӧвӧй взносъяс, пеняяс, штрапъяс, прӧчентъяс серти рӧштшӧтъяс йылысь справка Федеральнӧй вот службаӧн вынсьӧдӧм форма серти, кутшӧмӧс артмӧдӧма тӧлысьлӧн медводдза лун вылӧ, кор ичӧт да шӧр предпринимательство субъект сетӧ тайӧ пунктын индӧм документъяссӧ;
е) Россия Федерацияса социальнӧя страхуйтан фондлӧн Коми Республикаын дінму юкӧнысь либӧ сылӧн мутас органъясысь справка сы йылысь, мый шыӧдчысь збыльмӧдіс удж вылын неминучаясысь да уджсикас висьӧмъясысь социальнӧя быть страхуйтӧм вылӧ страхӧвӧй мынтӧмъяс мынтӧм серти кӧсйысьӧмъяссӧ, кутшӧмӧс артмӧдӧма тӧлысьлӧн медводдза лун вылӧ, кор ичӧт да шӧр предпринимательство субъект сетӧ тайӧ пунктын индӧм документъяссӧ;
ж) Коми Республикаын пытшкӧс делӧяс министерствоысь да Коми Республикаын Роспотребнадзор Веськӧдланінысь тӧдмӧгъяс сы йылысь, мый ичӧт да шӧр предпринимательство субъектлӧн 2021 вося сора тӧлысь 26 лунсянь 2021 вося моз тӧлысь 27 лунӧдз период вылӧ абуӧсь Индӧдлӧн 19.11 пунктӧн урчитӧм дзескӧдӧмъяссӧ торкалӧмъяс;
з) «Ухта» кар кытшлӧн муниципальнӧй юкӧнса, «Сыктывкар» кар кытшлӧн муниципальнӧй юкӧнса администрацияяслӧн (водзӧ лӧсялӧмӧн – «Ухта» КК МЮ, «Сыктывкар» КК МЮ) вузасян да/либӧ вузасян-гажӧдчан шӧринъяс (комплексъяс) йылысь юӧр, кутшӧмъяс уджалӧны лӧсялана кар кытшъяслӧн мутасын; 
и) тӧдмӧгъяс, кутшӧмъяс эскӧдӧны, мый ичӧт да шӧр предпринимательство субъектъяс серти оз нуӧдны выль ног котыртӧм, бырӧдӧм, банкротство серти уджъяс да на серти абуӧсь овмӧс удж нуӧдӧм вылӧ дзескӧдӧмъяс;
к) 2021 вося сора тӧлысь 26 лунсянь 2021 вося моз тӧлысь 27 лунӧдз (бӧръясӧ пыртӧмӧн) периодысь уджалысьяслы уджысь мынтысьӧм вылӧ збыль рӧскод да уджысь мынтысьӧм серти мынтӧмъяс вылӧ страхӧвӧй взносъяс серти рӧштшӧт Министерствоӧн урчитӧм форма серти;
л) тӧдмӧгъяс сы йылысь, мый субсидия босьтӧм вылӧ заявка кырымалан кадпас вылӧ медалӧм уджалысьяс водзын 2021 вося сора тӧлысь 26 лунсянь 2021 вося моз тӧлысь 27 лунӧдз (бӧръясӧ пыртӧмӧн) периодысь удждон мынтӧм серти уджйӧзыс абу, кутшӧмъясӧс кырымаліс юридическӧй кывкутысьӧн юрнуӧдысь либӧ асшӧр уджалысь да юралысь бухгалтер (эм кӧ);
м) 2021 вося сора тӧлысь 26 лунсянь 2021 вося моз тӧлысь 27 лунӧдз (бӧръясӧ пыртӧмӧн) периодысь вузасян да/либӧ вузасян-гажӧдчан шӧринын (комплексын) кӧртымалан жырйысь кӧртымалан мынтӧмъяс мынтӧм серти збыль рӧскод серти рӧштшӧт Министерствоӧн урчитӧм форма серти;
н) йӧзӧс ӧтув вердан услугаяс да/либӧ челядьлы ворсан жыръяслысь услугаяс сетӧм могысь вӧдитчан вузасян да/либӧ вузасян-гажӧдчан шӧринын (комплексын) жыр кӧртымалан сёрнитчӧм копия, кутшӧмӧс эскӧдӧма Россия Федерацияса оланпастэчасӧн урчитӧм пӧрадокын либӧ оригинал петкӧдлӧмӧн. Сэк, кор жырсӧ кӧртымалӧны субаренда сёрнитчӧм серти, сетсьӧны субаренда сёрнитчӧмлӧн копия, а сідзжӧ кӧртымалан сёрнитчӧмлӧн копия, кутшӧмӧс кырымалӧма кӧртымӧ сетысь да кӧртымалысь костын. Колӧ, медым кӧртымалан (субаренда) сёрнитчӧмыс вӧлі кырымалӧма 2021 вося сора тӧлысь 26 лунысь абу сёрджык;
о) мынтысян документъяс, кутшӧмъяс эскӧдӧны вузасян да/либӧ вузасян-гажӧдчан шӧринын (комплексын) кӧртымалан да йӧзӧс ӧтув вердан услугаяс да/либӧ челядьлы ворсан жыръяслысь услугаяс сетӧм могысь вӧдитчан жырйысь кӧртымалан мынтӧмъяс мынтӧм серти збыль вӧчӧм рӧскодсӧ, кутшӧмъясӧс эскӧдӧма Россия Федерацияса оланпастэчасӧн урчитӧм пӧрадокын либӧ оригинал петкӧдлӧмӧн.
Субсидия босьтысьяс кывкутӧны сетӧм тӧдмӧгъяслӧн збыльлунысь.
8. Субсидиясӧ сетӧны ичӧт да шӧр предпринимательство субъектъяслӧн збыль рӧскод ыдждаын, мый индӧма тайӧ Пӧрадоклӧн 3 пунктын, но тайӧ Пӧрадоклӧн 9 пунктын индӧм формула серти арталӧм субсидиялӧн медпозяна мындаысь оз унджык.
9. Ичӧт да шӧр предпринимательство субъектлы сетан субсидиялӧн медпозяна мындаыс (Р) артавсьӧ татшӧм формула серти:
Р=Рзп+Рар ,
кӧні:
Рзп – уджысь мынтысьӧм вылӧ субсидия мында;
Рар – кӧртымалӧм вылӧ субсидия мында.
Уджысь мынтысьӧм вылӧ субсидия мындасӧ арталӧны татшӧм формула серти:

кӧні:
Сзп – 28 000 (кызь кӧкъямыс сюрс) шайт – ичӧт да шӧр предпринимательство субъектъяслы, кодъяс уджалӧны «Сыктывкар» КК МЮ мутасын, да 30 000 (комын сюрс шайт) – ичӧт да шӧр предпринимательство субъектъяслы, кодъяс уджалӧны «Ухта» КК МЮ мутасын;
Ч – 2021 вося сора тӧлысь 26 лун вылӧ уджалысьяслӧн лыд – организацияяс серти либӧ 2021 вося сора тӧлысь 26 лун вылӧ уджалысьяслӧн лыд, кутшӧмӧс ыдждӧдӧма единица вылӧ, - асшӧр уджалысьяс серти;
Д – тӧлысьын лун лыд, кор вӧліны дзескӧдӧмъяс;
До – дзескӧдӧмъяслӧн вына лун лыд.
Кӧртымалӧм вылӧ субсидия мындаыс артавсьӧ татшӧм формула серти:

кӧні:
Фар – кӧртымалан сёрнитчӧм серти вузасян да/либӧ вузасян-гажӧдчан шӧринын (комплексын) кӧртымалан да йӧзӧс ӧтув вердан услугаяс да/либӧ челядьлы ворсан жыръяслысь услугаяс сетӧм могысь вӧдитчан жырйысь кӧртымалан мынтӧмъяс мынтӧм серти рӧскод:
йӧзӧс ӧтув вердан услугаяс сетысь организацияяслы – 180 000 (сё кӧкъямысдас сюрс) шайт;
челядьлы ворсан жыръяслысь услугаяс сетысь организацияяслы – 320 000 (куимсё кызь сюрс) шайт;
Д – тӧлысьын лун лыд, кор вӧліны дзескӧдӧмъяс;
До – дзескӧдӧмъяслӧн вына лун лыд. 
10. Тайӧ Пӧрадоклӧн 7 пунктса «а», «и» – «о» пунктувъясын индӧм документъяссӧ сетӧ ичӧт да шӧр предпринимательство субъект ачыс «Коми Республикаса экономика сӧвмӧдӧмлы отсӧг сетан шӧрин» Коми Республикаса канму учреждениеӧ (водзӧ – Учреждение) Министерствоӧн урчитӧм кадколастъясӧ, но 2021 вося вӧльгым тӧлысь 1 лунысь оз сёрджык, пасйӧны Учреждениеын примитӧм делопроизводство правилӧяс серти.
Заявкаяс примитӧм йылысь объявлениесӧ меститӧны «Ӧтуввез» юӧртан да телекоммуникация везйын Министерстволӧн официальнӧй сайтын заявкаяс да документъяс примитан кадколаст заводитчытӧдз 2 календарнӧй лунысь оз сёрджык.
Учреждениеӧ заявкалӧн воан кадпасӧн лоӧ сійӧс пасъян кадпас.
Ведомствокостса юӧрӧн йитчӧм серти заявка воан лунсянь 5 уджалан лун чӧжӧн Учреждение корӧ тайӧ Пӧрадоклӧн 7 пунктса «б» – «з» пунктувъясын индӧм тӧдмӧгъяссӧ канму органъясысь да мукӧд органысь, кодъяслӧн веськӧдлӧм улын лоӧны тайӧ тӧдмӧгъясыс.
11. Учреждение ичӧт да шӧр предпринимательство субъектсянь документъяс воан лунсянь 1 уджалан лун чӧжӧн пасйӧ воӧм документъяссӧ, документъяс пасъян лунсянь 3 уджалан лун чӧжӧн оформитӧ документъяс босьтӧм йылысь расписка документъяслысь лыддьӧг да найӧс сетан кадпас индӧмӧн да ыстӧ индӧм распискасӧ ичӧт да шӧр предпринимательство субъектлы заявкаын индӧм инпас серти.
12. Учреждение прӧверитӧ воӧм документъяслысь тырвыйӧлунсӧ (ӧтчукӧралунсӧ), найӧс оформитӧмсӧ, тайӧ Пӧрадокӧн урчитӧм корӧмъяслы налысь лӧсялӧмсӧ да ыстӧ найӧс Ичӧт да шӧр предпринимательство субъектъяслысь заявкаяс видлалан комиссияӧ (водзӧ – Комиссия) видлалӧм вылӧ Учреждениеын заявка да документъяс пасъян кадпассянь 20 календарнӧй лунысь оз сёрджык.
13. Комиссияӧ пырысьясӧс да сылысь уджаланартсӧ вынсьӧдӧ Учреждение Министерствокӧд сёрнитчӧмӧн.
Комиссия видлалӧ документъяссӧ да донъялӧ сы серти, лӧсялӧ-ӧ ичӧт да шӧр предпринимательство субъектыс субсидия сетан условиеяслы, кутшӧмъясӧс урчитӧма тайӧ Пӧрадокӧн, Комиссияӧ документъяс воан лунсянь 3 уджалан лунысь оз дырджык кадколастӧ.
Ичӧт да шӧр предпринимательство субъектӧн субсидия сетан условиеяслы, кутшӧмъясӧс урчитӧма тайӧ Пӧрадокӧн, лӧсялӧм (лӧсявтӧмлун) йылысь Комиссиялысь кывкӧртӧдсӧ оформитӧны сёрнигижӧдӧн Комиссияӧ документъяс воан лунсянь 5 уджалан лунысь оз дырджык кадколастӧ.
Комиссиялӧн сёрнигижӧд подув вылын Министерство сійӧс кырымалан лунсянь 5 уджалан лунысь абу сёрджык кадколастӧ арталӧ субсидия мындасӧ тайӧ Пӧрадоклӧн 9 пункт серти да примитӧ субсидия сетӧм (сетӧмын ӧткажитӧм) йылысь помшуӧм.
Ичӧт да шӧр предпринимательство субъектӧн субсидия сетан условиеяслы, кутшӧмъясӧс урчитӧма тайӧ Пӧрадокӧн, лӧсявтӧмлун йылысь Комиссиялысь кывкӧртӧдсӧ да субсидия сетӧмын ӧткажитӧм йылысь Министерстволысь помшуӧмсӧ примитӧны татшӧм подувъяс серти:
1) ичӧт да шӧр предпринимательство субъект оз лӧсяв тайӧ Пӧрадоклӧн 6 пунктӧн урчитӧм условиеяслы;
2) ичӧт да шӧр предпринимательство субъектӧн сетӧм документъясыс оз лӧсявны тайӧ Пӧрадоклӧн 7 пунктӧн урчитӧм корӧмъяслы либӧ индӧм документъяссӧ абу сетӧма (сетӧма абу тырвыйӧ);
3) ичӧт да шӧр предпринимательство субъектӧн сетӧм юӧрыс абу стӧч.
Ичӧт да шӧр предпринимательство субъектӧн сетӧм юӧрлысь стӧчлунсӧ прӧверитӧны сетӧм документъяссӧ сы серти прӧверитӧмӧн, эмӧсь-ӧ наын ӧта-мӧдлы паныд мунысь тӧдмӧгъяс.
Ичӧт да шӧр предпринимательство субъектлы Министерствоӧн примитӧм помшуӧмъяс йылысь юӧртӧ Учреждение найӧс примитан лунсянь 5 уджалан лун чӧжӧн.
14. Коми Республикаса республиканскӧй сьӧмкудйысь субсидияяссӧ сетӧны ичӧт да шӧр предпринимательство субъект да Министерство костын кырымалӧм сёрнитчӧмъяс подув вылын юридическӧй кывкутысьяслы (канму (муниципальнӧй) учреждениеяслы субсидияяс кындзи), асшӧр уджалысьяслы, а сідзжӧ торъя йӧзлы – вузӧс, уджъяс, услугаяс вӧчысьяслы абу тырвыйӧ босьтӧм чӧжӧс вештӧм да (либӧ) вузӧс вӧчӧмкӧд (вузалӧмкӧд), уджъяс вӧчӧмкӧд, услугаяс сетӧмкӧд йитчӧм ӧтувъя рӧскод вештӧм вылӧ Коми Республикаса республиканскӧй сьӧмкудйысь субсидия сетан артмӧдчӧмлӧн (сёрнитчӧмлӧн) типӧвӧй форма серти, кутшӧмӧс вынсьӧдӧма Коми Республикаса сьӧм овмӧс министерствоӧн (водзӧ – Сёрнитчӧм).
Ичӧт да шӧр предпринимательство субъектъяслы Сёрнитчӧм дасьтан да ыстан кадколастыс оз вермы лоны субсидия сетӧм йылысь помшуӧм Министерствоӧн примитан лунсянь 10 уджалан лунысь унджык.
Ичӧт да шӧр предпринимательство субъектъяслы субсидия сетан быть колана условиеясӧн, кутшӧмъясӧс пыртӧма субсидия сетӧм йылысь сёрнитчӧмъясӧ, лоӧны:
ичӧт да шӧр предпринимательство субъектлӧн сӧгласлун сы вылӧ, мый Министерство, Коми Республикаса сьӧм овмӧс министерство да канмусянь сьӧм овмӧс бӧрся контроль нуӧдысь органъяс прӧверитӧны, кутчысьӧ-ӧ ичӧт да шӧр предпринимательство субъектыс найӧс сетан условиеясӧ, могъясӧ да пӧрадокӧ;
положение сы йылысь, мый субсидия сетӧм йылысь сёрнитчӧмъясӧн абу урчитӧма ичӧт да шӧр предпринимательство субъектъясӧн отчётнӧй финансӧвӧй воын видзтӧм субсидия колясъяс бергӧдӧмсӧ, сы вӧсна мый субсидияясыс сетсьӧны вӧчӧм рӧскод юкӧн вештӧм вылӧ;
Сёрнитчӧмӧн урчитӧм мындаын субсидия сетны позьтӧмлун йылысь ичӧт да шӧр предпринимательство субъектлы юӧртан кадколаст да пӧрадок сэк, кор чинтӧма сьӧмкуд кӧсйысьӧмъяслысь водзджык сетӧм лимитъяссӧ медшӧр веськӧдлысьлы, артмӧдчӧмлысь выль условиеяс сӧгласуйтӧм йылысь либӧ выль условиеяс сӧгласуйттӧм дырйи артмӧдчӧм дугӧдӧм йылысь условиеяс.
Сёрнитчӧмсӧ вежӧны либӧ дугӧдӧны сёрнитчысьяслӧн артмӧдчӧм серти да оформитӧны содтӧд артмӧдчӧмӧн Коми Республикаса сьӧм овмӧс министерствоӧн вынсьӧдӧм типӧвӧй форма серти.
15. Субсидиясӧ вуджӧдӧны урчитӧм пӧрадокын субсидия босьтысьяслӧн рӧштшӧт тшӧтъяс вылӧ, кутшӧмъясӧс восьтӧма кредитнӧй организацияын, тайӧ Пӧрадоклӧн 14 пунктын индӧм Сёрнитчӧм кырымалан лунсянь дасӧд календарнӧй лунысь оз сёрджык Коми Республикаын Федеральнӧй казначействолӧн веськӧдланінӧ рӧскод мынтӧм вылӧ Министерствоӧн сетӧм заявкаяс подув вылын Министерствокӧд сӧгласуйтӧмӧн Учреждениеӧн урчитӧм формаяс серти субсидияяс сетӧм вылӧ рӧштшӧтъяс да субсидия сетӧм йылысь Министерстволысь лӧсялана помшуӧм содтӧмӧн.
16. Субсидия сетан бӧртасӧн лоӧ «2021 вося кӧч тӧлысь 15 лун вылӧ отсӧг босьтысь ичӧт да шӧр предпринимательство субъектъясын уджалысьяслӧн лыд, морт» 380 мортысь абу этшаджык.
Бӧртаслысь значениесӧ урчитӧны тайӧ Пӧрадоклӧн 14 пунктын индӧм Сёрнитчӧмын.
17. Ичӧт да шӧр предпринимательство субъектъяслы субсидияяс сетан могъяс, пӧрадок да условиеяс бӧрся видзӧдӧ урчитӧм пӧрадокын Министерство, Коми Республикаса сьӧм овмӧс министерство да канмусянь сьӧм овмӧс бӧрся контроль нуӧдысь мукӧд орган, сы лыдын прӧверкаяс нуӧдӧмӧн.
18. Сэк, кор урчитӧма субсидия сетан условиеяс, могъяс да пӧрадок торкалӧмсӧ, ичӧт да шӧр предпринимательство субъектӧн сетӧма абу стӧч тӧдмӧгъяс, субсидия сьӧмсӧ колӧ бергӧдны Коми Республикаса республиканскӧй сьӧмкудйӧ татшӧм пӧрадокын:
Министерство прӧверитан акт кырымалан либӧ Коми Республикаса республиканскӧй сьӧмкудйысь субсидия сетан условиеяс, могъяс да пӧрадок торкалӧмъяс, кутшӧмъясӧс эрдӧдӧма прӧверка бӧрын, урчитӧм йылысь тӧдмӧгъяс Коми Республикаса сьӧм овмӧс министерствосянь либӧ канмусянь сьӧм овмӧс бӧрся контроль нуӧдысь органъяссянь босьтан лунсянь 5 уджалан лун чӧжӧн ыстӧ ичӧт да шӧр предпринимательство субъектлы Коми Республикаса республиканскӧй сьӧмкуд сьӧм бергӧдӧм йылысь уведомление;
ичӧт да шӧр предпринимательство субъект уведомление босьтан лунсянь 30 календарнӧй лун чӧжӧн (уведомлениеын кӧ абу индӧма мӧд кадколаст) бергӧдӧ Коми Республикаса республиканскӧй сьӧмкуд сьӧмсӧ, кутшӧмӧс босьтӧма да видзӧма тайӧ Пӧрадоксӧ торкалӧмӧн, Коми Республикаса республиканскӧй сьӧмкудйӧ;
сэк, кор уведомлениесӧ абу збыльмӧдӧма урчитӧм кадколастӧ, Министерство перйӧ Коми Республикаса республиканскӧй сьӧмкуд сьӧмсӧ ёрд пӧрадокын.
19. Субсидия йылысь тӧдмӧгъяссӧ меститӧны «Ӧтуввез» юӧртан да телекоммуникация везйын Россия Федерацияса сьӧмкуд системалӧн ӧтувъя порталын «Сьӧмкуд» юкӧдын ӧнія финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса оланпас бала (ӧнія финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса оланпасӧ вежсьӧмъяс пыртӧм йылысь Коми Республикаса оланпас бала) артмӧдігӧн.».
